
চতুৰ্ব্বিংশতি-অৱতাৰ-বৰ্ণন





ছিৰীৰাম ৰূপে কৌশল্যাতে অৱতৰি।

বনবাস খপিলা পিতৃৰ বাক্য ধৰি॥

বিৰাধ কৱন্ধ মাৰিচৰ লৈলা প্ৰাণ।

খৰ দূষণক প্ৰভু কৰিলা নিৰ্য্যাণ॥ ৮

একপাট সৰে বালি সঙ্কলিলা জীৱ।

তোমাৰ প্ৰসাদে ৰাজা ভৈলন্ত সুগ্ৰীৱ॥

লঙ্কাত পশিলা সাগৰত বান্ধি সেতু।

বধিলা ৰাৱণ সীতা-হৰণৰ হেতু॥ ৯

বধিলা ৰণত আনো ৰাক্ষস অনেক।

ভক্ত বিভীষণক কৰিলা অভিষেক॥

অগ্নিত পৰীক্ষা কৰি আনিলা সীতাক।

ব্ৰহ্মাদেৱে তুতি-বাণী বুলিলা তোমাক॥

সম্বৰিলা সিতা দশৰথৰ বচনে।

অযোধ্যাক আসিলা সভাৰ্য্যে ৰঙ্গ মনে॥

কৰিলাহা ৰাজ্য দশ হাজাৰ বৎসৰ।

লগে স্বৰ্গে নিলা সৱে অযোধ্যা নগৰ॥ ১১

ৰোহিণীত ভৈলা হলিৰাম অৱতাৰ।

দ্বিৱিদৰ প্ৰাণ লৈলা মুষ্ঠিৰ প্ৰহাৰ॥

প্ৰলম্ব মুষ্টিক ৰুক্ম দন্তবক্র বীৰ।

লীলায়ে মাৰিয়া ভাৰ হৰিলা ভূমিৰ॥ ১২














[image: ]

[image: ]

"https://as.wikisource.org/w/index.php?title=পৃষ্ঠা:Kirtan_Ghosha.pdf/১৬&oldid=137902"ৰ পৰা অনা হৈছে


					শ্ৰেণী: 	বৈধকৃত




				

			
			
		

		
			

		 এই পৃষ্ঠাটো শেষবাৰৰ কাৰণে ২৯ আগষ্ট ২০২১ তাৰিখে ১১:০৮ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

